
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
পর্যন্ত না তিনি দ্বিতীয় তফসিলে বিনির্দিষ্ট ফরমে আনুগত্যের শপথ গ্রহণ করিয়া থাকেন।

(৩) এই আইন অনুযায়ী যে ব্যক্তি তাহার ভারতীয় নাগরিকতা অভিত্যাগ করিয়াছেন বা উহা হইতে বঞ্চিত হইয়াছেন বা যাহার ভারতীয় নাগরিকতা অবসিত হইয়াছে, এরূপ কোনও ব্যক্তিকে কেন্দ্রীয় সরকারের আদেশ ব্যতিরেকে (১) উপধারা অনুযায়ী ভারতের একজন নাগরিকরূপে রেজিস্ট্রিভুক্ত করা যাইবে না।

(৪) কেন্দ্রীয় সরকার কোন নাবালককে ভারতের একজন নাগরিকরূপে রেজিষ্ট্রিভুক্ত করাইতে পারেন, যদি ঐ সরকারের প্রতীতি হয় যে এরূপ বিশেষ অবস্থা বিদ্যমান রহিয়াছে যাহা ঐরূপ রেজিস্ট্রিকরণের ন্যায্যতা প্রতিপাদন করে।

(৫) এই ধারা অনুযায়ী রেজিস্ট্রিভুক্ত কোন ব্যক্তি যে তারিখে তিনি ঐরূপে রেজিস্ট্রিভুক্ত হন সেই তারিখ হইতে রেজিস্ট্রিকরণসূত্রে ভারতের একজন নাগরিক হইবেন; এবং সংবিধানের ৬ অনুচ্ছেদের (খ) (ii) প্রকরণ অথবা ৮ অনুচ্ছেদ অনুযায়ী রেজিষ্ট্রিভুক্ত কোন ব্যক্তি, সংবিধানের প্রারম্ভের তারিখ অথবা যে তারিখে তিনি ঐরূপে রেজিস্ট্রিভুক্ত হন সেই তারিখ,এতদুভয়ের মধ্যে যে তারিখটি পরবর্তী হইবে সেই তারিখ হইতে রেজিস্ট্রিকরণসূত্রে ভারতের একজন নাগরিক বলিয়া গণ্য হইবেন।



৬। (১) প্রথম তফসিলে বিনির্দিষ্ট কোন দেশের নাগরিক দেশীয়করণসূত্রে নহেন এরূপ কোন পূর্ণবয়স্ক ও পূর্ণসামর্থযুক্ত ব্যক্তি যেক্ষেত্রে নাগরিকতা। তাহাকে দেশীয়করণের শংসাপত্র প্রদানের জন্য বিহিত প্রণালীতে আবেদন করেন, সেক্ষেত্রে কেন্দ্রীয় সরকার, যদি ঐ সরকারের প্রতীতি হয় যে আবেদনকারী তৃতীয় তফসিলের বিধানসমূহ অনুযায়ী দেশীয়করণের পক্ষে যোগ্যতাসম্পন্ন, তাহা হইলে তাহাকে দেশীয়করণের একটি শংসাপত্র প্রদান করিতে পারেন:

তবে, যদি কেন্দ্রীয় সরকারের অভিমতে আবেদনকারী এরূপ একজন ব্যক্তি হন যিনি বিজ্ঞান, দর্শন, কলা, সাহিত্য, বিশ্বশান্তি বা সাধারণভাবে মানব-প্রগতির ক্ষেত্রে বিশিষ্ট সেবা দান করিয়াছেন, তাহা হইলে ঐ সরকার, তৃতীয় তফসিলে বিনিদিষ্ট সকল বা যেকোন শত অধিত্যাগ করিতে পারেন।

(২) (১) উপধারা অনুযায়ী যে ব্যক্তিকে দেশীয়করণের শংসাপত্র প্রদান করা হয়, সেই ব্যক্তি, দ্বিতীয় তফসিলে বিনির্দিষ্ট ফরমে আনুগত্যের শপথ গ্রহণ করিলে, যে তারিখে ঐ শংসাপত্র প্রদত্ত

